
					এই পাতাটির মুদ্রণ সংশোধন করা প্রয়োজন। 
পত্রাবলী ૨ S 8
হইতে হয়। বোধ হয় আপনি এ পুস্তক পূর্বে পড়িয়া থাকিবেন, না পড়িয়া থাকেন তো পড়িয়া আমাকে চিরকৃতাৰ্থ করিবেন। ইতি
দাস
নরেন্দ্রনাথ
s ১৩
( প্রমদাবাবুকে লিখিত )
ঈশ্বরে জয়তি
বরাহনগর
১৭ই আগস্ট, ১৮৮৯ পূজ্যপাদেযু
মহাশয়ের শেষ পত্রে—আপনাকে উক্ত অভিধান দেওয়ায় কিছু কুষ্ঠিত হইয়াছেন ! কিন্তু তাহা আমার দোষ নহে, মহাশয়ের গুণের। পূর্বে এক পত্রে আপনাকে লিখিয়াhছলাম যে, মহাশয়ের গুণে অামি এত আকৃষ্ট যে, বোধ হয় আপনার সহিত জন্মান্তরীণ কোন সম্বন্ধ ছিল । আমি গৃহস্থও বুঝি না, সন্ন্যাসীও বুঝি না ; যথার্থ সাধুতা এবং উদারতা এবং মহত্ব যথায়, সেই স্থানেই আমার মস্তক চিরকালই অবনত হউক—শাস্তি: শাস্তি: শান্তিঃ । প্রার্থনা করি, আজিকালিকার মানভিখারী, পেটবৈরাগী এবং উভয়ভ্রষ্ট সন্ন্যাসাশ্রমীদের মধ্যে লক্ষের মধ্যে ও যেন আপনার ন্যায় মহাত্ম! একজন হউক । আপনার গুণের কথা শুনিয়া আমার সকল ব্রাহ্মণ জাতীয় গুরুভ্রাতাও আপনাকে সাষ্টাঙ্গ প্ৰণিপাত জানাইতেছেন ।
মহাশয় আমার প্রশ্ন কয়েকটির যে উত্তর দিয়াছেন, তাহার মধ্যে একটি সম্বন্ধে আমার ভ্রম সংশোধিত হইল। মহাশয়ের নিকট তজ্জন্য আমি চিরঋণবদ্ধ রহিলাম। আর একটি প্রশ্ন ছিল যে, ভারতাদি পুরাণোক্ত গুণগত জাতি সম্বন্ধে আচার্য কোন মীমাংসাদি করিয়াছেন কি না ? যদি করিয়া থাকেন, কোন পুস্তকে ? এতদেশীয় প্রাচীন মত যে বংশগত, তাহাতে আমার কোন সন্দেহ নাই, এবং স্পার্টানরা যে প্রকার হল [দের উপর ব্যবহার করিত] অথবা মাকিনদেশে কাফ্রীদের উপর যে প্রকার ব্যবহার হইত, সময়ে সময়ে শূদ্রেরা যে তদপেক্ষাও নিগৃহীত হইত, তাহাতে কোন সন্দেহ নাই। আর

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

